
ᓂᕿᓄᑦ ᐊᐅᓚᑦᑎᔨᐅᓂᕐᓄᑦ
ᖃᕋᓴᐅᔭᒃᑰᕈᓐᓇᖅᑐᒃᑯᑦ ᐃᑲᔪᖅᑐᐃᓂᕐᓄᑦ 
ᐅᓂᒃᑳᖅᑐᐊᕐᓂᖅ - 5 ᒥᓂᑦᓄᑦ ᑕᕐᕆᔭᑦ

ᓇᓗᓇᐃᖅᓯᓂᖅ

ᓴᓇᓗᓂ 5ᓂᑦ 7ᓄᑦ ᒥᓂᑦᓄᑦ ᑕᑭᓂᓕᖕᓂᒃ ᑕᕐᕆᔭᓂᒃ (ᖃᕋᓴᐅᔭᒃᑰᕈᓐᓇᖅᑐᒃᑯᑦ ᐅᓂᒃᑳᑦ) ᐃᑲᔪᖅᑐᓂᒃ 
ᓂᕿᓄᑦ ᐊᐅᓚᑦᑎᔨᐅᔪᓐᓇᕐᓂᕐᓄᑦ. ᖃᕋᓴᐅᔭᒃᑰᕈᓐᓇᖅᑐᒃᑯᑦ ᐅᓂᒃᑳᑦ ᓴᓇᔭᐅᔪᓐᓇᖅᐳᑦ ᑲᑐᔾᔭᐅᓗᑎᒃ 
ᐅᖃᖃᑎᖃᕆᐊᖃᖅᖢᑎᒡᓗ ᐊᑐᓂᓂᒃ ᓄᓇᓕᖕᒥᐅᓂᒃ, ᐱᖃᓐᓇᕆᔭᕐᒥᒃ ᐅᓄᖅᑐᓂᒡᓘᓐᓃᑦ ᑲᑎᙵᔪᓂᒃ ᐃᓄᖕᓂᒃ. 
ᖃᕋᓴᐅᔭᒃᑰᕈᓐᓇᖅᑐᒃᑯᑦ ᐅᓂᒃᑳᖅᑐᐊᕐᓂᒃᑯᑦ ᑐᓂᓯᔪᓐᓇᖅᐳᒍᑦ ᓂᕿᓄᑦ ᐊᐅᓚᑦᑎᔨᐅᓂᕐᓄᑦ ᐃᑲᔪᖅᑐᐃᓂᕐᓂᒃ 
ᐊᓯᓄᑦ ᐃᓄᖕᓄᑦ ᓄᓇᓕᖕᓄᑦ ᐅᓄᕐᓂᖅᓴᓄᓪᓗ ᓄᓇᖃᖅᑳᖅᑐᓄᑦ ᓄᓇᓕᖕᓄᑦ, ᐃᓗᐃᑦᑐᒃᑯᓪᓗ ᐃᓄᓕᒫᓄᑦ.

ᓂᕆᐅᒋᔭᐅᔪᑦ ᐃᓚᐅᓂᐊᖅᑐᑦ  

ᓄᓇᓕᖕᒥᐅᑦ, ᐊᖑᓇᓱᒃᑏᑦ ᑭᒃᑯᑐᐃᓐᓇᐃᓪᓗ 
ᓂᕿᖃᖅᑎᑦᑎᔪᑦ ᐃᓚᒥᓂᒃ (ᐊᓯᓂᒡᓗ)

ᑕᐅᑐᖕᓂᐊᖅᑐᑦ

ᐃᓄᐃᑦ ᓄᓇᓕᖕᒥᐅᑦ, ᑲᓇᑕᒥ ᓄᓇᕐᔪᐊᕐᒥᓪᓗ ᑕᐅᑐᒃᑐᑦ, 
ᓄᓇᖃᖅᑳᖅᑐᑦ ᓄᓇᓖᑦ ᓄᓇᖃᖅᑳᖅᑐᓪᓗ ᓂᕿᓄᑦ 
ᐊᐅᓚᑦᑎᓂᕐᓄᑦ ᑎᓕᐅᕆᔩᑦ 

ᐱᓕᕆᔾᔪᓯᖅ

ᑲᑐᔾᔭᐅᔪᒃᑯᑦ ᑎᑎᕋᐅᔭᒃᑯᑦ ᐅᓂᒃᑳᓕᐅᕐᓂᒃᑯᑦ, 
ᐊᔾᔨᓕᐅᕆᓂᒃᑯᑦ ᐋᖅᑭᒃᓱᐃᓂᒃᑯᓪᓗ ᐊᔾᔨᓕᐅᖅᓯᒪᔪᕐᓂᒃ 
ᖃᕋᓴᐅᔭᒃᑰᕈᓐᓇᖅᑐᑦ ᐅᓂᒃᑳᑦ ᑐᕌᖅᑎᑕᐅᕗᑦ 
ᓄᓇᓕᖕᒥᐅᓄᑦ ᑕᕐᕆᔭᓕᐅᖅᑎᓄᑦ. ᐊᑐᓂ 
ᖃᕋᓴᐅᔭᒃᑰᕈᓐᓇᖅᑐᖅ ᐅᓂᒃᑳᖅ (ᑕᕐᕆᔭᒐᖅ) 
ᐊᑐᕆᐊᖃᕐᓂᐊᖅᑐᖅ ᐅᓄᖅᑐᓂᒃ ᐊᔾᔨᒌᖏᑦᑐᓂᒃ 
ᐊᔾᔨᓕᐅᖅᓯᒪᔪᕐᓂᒃ ᐃᓗᐃᑦᑐᕈᐃᔾᔪᑎᒋᓗᒋᑦ 5ᒥᑦ 7ᒧᑦ 
ᒥᓂᑦᔅᒥᒃ ᑕᑭᓂᓕᖕᒥᒃ ᑕᕐᕆᔭᒥᒃ. ᐊᑐᓂ ᑕᕐᕆᔭᖅ 
ᐅᓂᒃᑳᕆᐊᓕᒃ, ᑐᓴᖅᑕᐅᖁᔭᒥᓂᒃ ᑐᑭᓯᔭᐅᑎᑦᑎᓗᑎᒃ.

ᐅᖃᐅᓯᐅᔪᑦ

ᓂᕈᐊᖅᑕᐅᓗᓂ ᓄᓇᓕᖕᒥᐅᓄᑦ, ᑭᓯᐊᓂ 
ᓂᕿᓕᕆᔾᔪᓯᕐᓅᔪᓐᓇᖅᖢᑎᒃ, ᓂᕿᓄᑦ ᐅᓂᒃᑳᑦ 
ᕿᒪᒃᑕᑦᑎᓐᓂ ᐊᑐᓚᐅᖅᑐᓄᑦ, ᐅᓪᓗᒥᒧᑦ ᓯᕗᓂᕐᒧᑦ, 

ᓯᓚᐃᑦ ᐊᓯᔾᔨᕐᓂᖏᓐᓄᑦ, ᐊᖑᓇᓱᖕᓂᕐᓄᑦ 
ᐱᔪᓐᓇᕐᓂᕐᓄᑦ, ᐊᑐᒐᒃᓴᓂᒃ ᐲᔭᐃᓂᕐᓄᑦ, 
ᖃᓄᐃᖏᓐᓂᕐᓄᑦ ᓂᕿᓄᓪᓗ ᑎᒥᓄᑦ ᐱᐅᔪᓄᑦ. 

ᐊᔾᔨᓕᐅᖅᑕᐅᓂᐊᖅᑐᓄᑦ ᑎᑎᕋᖅᓯᒪᔭᕆᐊᓖᑦ

ᐃᖅᑲᐅᒪᒋᑦ ᑖᒃᑯᐊ ᐊᔾᔨᓕᐅᖅᑕᐅᔪᑦ 

ᐊᑯᓂᐅᓛᖑᓇᓱᒋᐊᓖᑦ ᐋᖅᑭᒃᓱᐃᔪᓄᑦ 

ᐊᔾᔨᓕᐅᖅᓯᒪᔪᕐᓂᒃ (20ᒥᑦ 30ᒧᑦ ᓴᑲᓄᑦ 

ᐅᖓᑖᓄᓐᓘᓐᓃᑦ)

ᐅᖃᓪᓚᒃᑎ

•	 ᐃᓄᒃ ᐅᖃᓪᓚᒃᑐᖅ ᐊᔾᔨᒌᖏᑦᑐᓂᑦ ᓴᖅᑭᔮᖅᑐᓂᑦ

•	 ᐊᐱᖅᓱᖅᑐᑦ (ᑕᒪᒃᑮᒃ ᐅᖃᓪᓚᒃᑐᖅ ᐊᐱᖅᓱᖅᑐᕐᓗ) 

•	 ᖃᓂᑦᑐᒥᑦ ᑕᑯᔪᖅ ᐱᓕᕆᔭᖓᓂᒃ

•	 ᐊᒡᒐᐃᑦ, ᐊᔾᔨᒌᖏᑦᑐᓂᑦ ᑕᐅᑐᒡᕕᓂᑦ

•	 ᐊᖏᕐᕋᐃᑦ ᐃᓗᓕᖏᑦ, ᖃᓂᑦᑐᑦ 
ᐊᔾᔨᓕᐅᕆᔪᑦ ᑭᓱᓄᑦ ᐊᖏᕐᕋᒥᓃᑦᑐᓄᑦ 
ᐅᖃᐅᓯᖃᑐᐃᓐᓇᕆᐊᓖᑦ ᐅᖃᐅᓯᕆᔭᐅᔪᓄᑦ

•	 ᑐᐃᖓᑕ ᖁᓛᒍᑦ ᐊᔾᔨᓕᐅᕆᔪᑦ ᐅᖃᓪᓚᒃᑑᑉ 
ᑕᑯᔭᖏᓐᓂᒃ ᐊᐱᖅᓱᖅᑑᓪᓘᓐᓃᑦ ᑕᑯᔭᖏᓐᓂᒃ 

Visit yellowheadinstitute.org for more related resources, and 

ᐋᖅᑭᒃᓯᔪᑦ ᐊᔾᔨᓕᐅᕆᔪᑦ:

ᐊᔾᔨᓕᐅᖅᑕᐅᓗᑎᒃ ᐊᔾᔨᓕᐅᕆᖃᑎᒌᓕᒫᓂᑦ

•	 ᓄᓇᓕᖓ, ᐊᖅᑯᑎ, ᐃᒡᓗᑦ 

•	 ᐃᒡᓗ, ᐊᖑᓇᓲᑏᑦ 

•	 ᐃᒐᓛᒃᑯᑦ ᐃᒐᓛᒥᓪᓗ ᐃᒡᓘᑉ ᐃᓗᐊᓂᑦ 

•	 ᐊᐱᖅᓱᖅᑏᑦ (ᐊᔾᔨᓕᐅᕆᔩᓪᓗ) ᐃᒡᓗᒧᑦ 
ᐃᓯᓕᖅᑐᑦ 

•	 ᐃᓄᒃ ᓯᓚᒦᑦᑐᖅ, ᖃᓂᒋᔮᓂ ᐊᖑᓇᓲᑏᑦ, 
ᑕᐅᑐᒃᑐᕐᓘᓐᓃᑦ ᓄᓇᓂᒃ ᑕᕆᐅᕐᒥᒃ/ᓯᑯᒥᒃ. 

ᖃᓄᖅ ᑐᑭᖃᖅᐸ ᓂᕿᓄᑦ ᐊᐅᓚᑦᑎᔨᐅᓂᖅ?

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᓂᒃᑳᒥᓂ 
ᓂᕿᓂᒃ ᐊᐅᓚᑦᑎᓃᑦ ᓂᕿᒃᓴᖅᑕᕐᓃᓪᓗ ᐅᖃᐅᓯᓖᑦ 
ᓂᕿᓄᑦ ᐊᐅᓚᑦᑎᓂᕐᓂᒃ ᐃᒪᓐᓇ:
 
ᐱᔪᓐᓇᐅᑎ ᖃᓄᐃᖏᑦᑐᓄᑦ ᑎᒥᓄᓪᓗ ᐃᑲᔫᑎᓕᖕᓄᑦ 
ᓂᕿᓄᑦ, ᐱᔪᓐᓇᐅᑎ ᐃᓕᖅᑯᓯᓄᑦ ᓈᒻᒪᒃᑐᓄᑦ 
ᓂᕿᓄᑦ, ᐱᔪᓐᓇᐅᑎ ᓂᕿᓄᑦ ᐊᖑᓇᓱᒃᑕᐅᔪᓄᑦ 
ᐆᒪᔪᑦ ᐃᓱᒪᒋᔭᐅᑦᑎᐊᖅᖢᑎᒃ ᓄᖑᑦᑎᖏᑦᑐᓄᓪᓗ 
ᐱᓕᕆᔾᔪᓯᕐᓄᑦ ᑐᕌᖅᑎᑕᐅᓪᓗᑎᒃ ᓄᓇᕘᑖᕈᑎᒧᑦ 
ᐆᒪᔪᓂᒡᓗ ᐊᐅᓚᔾᔪᓯᕐᓄᑦ, ᐱᔪᓐᓇᐅᑎ ᐱᔪᓐᓇᕐᓗᒋᑦ 
ᐆᒪᔪᑦ ᓄᒃᑭᒃᓴᐃᔪᓂᒃ ᓄᓇᓕᖕᓂᒃ ᐱᕈᖅᓴᐃᓪᓗᑎᒡᓗ 
ᓄᓇᓕᖕᓂ ᑮᓇᐅᔭᑦ ᓴᙱᓂᖏᓐᓂᒃ (2019: 7). 

ᐃᓄᐃᑦ ᓄᓇᕐᔪᐊᕐᒥᐅᓂᑦ ᑲᑎᒪᔨᖏᑦ ᐊᓚᔅᑲᒥ 
ᐅᖃᖅᑐᑦ ᐃᒪᓐᓇ ᓂᕿᓄᑦ ᐊᐅᓚᑦᑎᔪᓐᓇᕐᓂᕐᓄᑦ 
ᐃᒪᓐᓇ:

ᐱᔪᓐᓇᐅᑎ ᐊᓚᔅᑲᒥᐅᑦ ᐃᓄᐃᑦ ᓇᓗᓇᐃᕐᓗᒋᑦ 
ᐃᒻᒥᓂᒃ ᐊᖑᓇᓱᖕᓂᕐᓄᑦ, ᐊᕝᕗᕐᓂᕐᓄᑦ, 
ᐃᖃᓗᒐᓱᖕᓂᕐᓄᑦ ᓄᓇᓄᑦ ᐃᒥᕐᓄᓪᓗ ᐊᑐᐊᒐᓂᒃ; 
ᐱᔪᓐᓇᐅᑎ ᓇᓗᓇᐃᕐᓗᒋᑦ ᓄᖑᔭᖏᑦᑐᒃᑯᑦ, ᐃᓅᓯᒃᑯᑦ, 
ᑮᓇᐅᔭᑎᒍᑦ ᐃᓕᖅᑯᓯᑐᖃᒃᑯᓪᓗ ᓈᒻᒪᒃᑐᒃᑯᑦ 
ᑐᓂᓯᓂᕐᓄᑦ ᓂᕿᓂᒃ ᑕᐃᒪᐃᑏᓐᓇᕐᓗᒋᓪᓗ 
ᐆᒪᔫᖃᑎᒌᖏᑦᑐᑦ ᖃᓄᐃᖏᓐᓂᖏᑦ; ᐱᔪᓐᓇᐅᑎ 
ᐱᓗᓂ ᐊᑐᐃᓐᓇᕐᓗᓂᓗ ᐱᓕᕆᔾᔪᓯᕐᓂᒃ 
ᐲᓐᓇᕈᑕᐅᔪᓂᒃ ᓴᓇᕐᕈᑎᓄᑦ ᐱᔪᓐᓇᕐᓗᓂ, 
ᓴᓇᒃᓴᕈᓐᓇᕐᓗᓂ, ᐴᕐᓗᒋᑦ ᓂᕆᓗᒋᓪᓗ ᓂᕿᒋᔭᑐᖃᑦ. 
ᐃᓗᐊᓂ ᐊᓚᔅᑲᒥᐅᓄᑦ ᐃᓄᐃᑦ ᓂᕿᖃᕈᓐᓇᕐᓂᕐᓄᑦ 

ᐃᓱᒪᒋᔭᐅᔪᓄᑦ ᑲᑐᔾᔨᖃᑎᒌᓄᑦ, ᓂᕿᓄᑦ 
ᐊᐅᓚᑦᑎᔪᓐᓇᕐᓂᖅ ᐊᑑᑎᖃᖅᐳᖅ ᐃᑲᔪᖅᑐᐃᓂᕐᓄᑦ 
ᑕᐃᒪᐃᑎᑦᑏᓐᓇᕐᓂᕐᓄᓪᓗ 6 ᖃᓄᐃᓕᖓᓂᖏᓐᓄᑦ 
ᓂᕿᖃᕈᓐᓇᕐᓂᐅᑉ [ᐱᓗᐊᖅᑐᒥᒃ, 1) ᐱᑕᖃᕐᓂᖅ, 2) 
ᐃᓄᐃᑦ ᐃᓕᖅᑯᓯᑐᖃᖏᑦ, 3) ᖃᓄᖅᑑᕈᓐᓇᕐᓂᖅ 
ᐊᐅᓚᑦᑎᓃᓪᓗ, 4) ᖃᓄᐃᖏᓐᓂᖅ 
ᐃᓅᓯᖃᑦᑎᐊᕐᓂᕐᓗ, 5) ᐊᓯᔾᔨᖃᑦᑕᖏᓐᓂᖅ ᐊᒻᒪᓗ 
6) ᐱᔭᒃᓴᐅᓂᖅ’ (ᐃᓄᐃᑦ ᓄᓇᕐᔪᐊᕐᒥᐅᑦ ᑲᑎᒪᔨᖏᑦ 
ᐊᓚᔅᑲ 2020: 36, 38).

ᑖᒃᑯᐊᒃ ᒪᕐᕉᒃ ᓇᓗᓇᐃᖅᓯᔫᒃ ᓴᓇᔾᔪᑎᒋᔪᓐᓇᖅᐸᑎᑦ 
ᑐᑭᓯᓂᕐᓂᒃ ᓂᕿᓄᑦ ᐊᐅᓚᑦᑎᔨᐅᓂᕐᓂᒃ.

ᖃᓄᖅ ᓂᕿᓄᑦ ᐊᐅᓚᑦᑎᔪᓐᓇᕐᓂᖅ ᑐᑭᖃᖅᐸ 
ᐃᓕᖕᓄᑦ? 

ᑖᓐᓇ ᓯᕗᓪᓕᖅᐸᐅᓂᐊᖅᑐᖅ ᐊᐱᖅᑯᑎᓄᑦ 
ᖃᕋᓴᐅᔭᒃᑰᕈᓐᓇᖅᑐᒃᑯᑦ ᐃᑲᔪᖅᑐᐃᓂᕐᓄᑦ 
ᐅᓂᒃᑳᖅᑐᐊᕐᓂᕐᓄᑦ.

ᐃᓱᒪᒋᔭᐅᕗᖅ ᐱᖓᓱᓂᒃ (3) ᓇᐃᑦᑐᓂᒃ ᐅᓂᒃᑳᖃᕐᓗᓂ 
ᑐᕌᖅᑐᓄᑦ ᐱᖓᓱᓄᑦ ᐅᖃᐅᓯᐅᔪᓄᑦ ᑕᑉᐱᑲᓂ: 
ᓂᕿᒃᓴᖅᑕᕐᓂᖅ (ᐊᖑᓇᓱᖕᓂᖅ, ᐃᖃᓗᒐᓱᖕᓂᖅ, 
ᐱᕈᖅᑐᓂᒃ ᐊᕝᕗᕐᓂᖅ, ᐃᖂᑏᑦ, ᒪᓐᓃᓪᓗ ᐊᓰᓪᓗ), 
ᓂᕿᓕᐅᕐᓂᖅ (ᓂᕿᓂᒃ ᐸᕐᓇᖕᓂᖅ, ᐆᑦᑎᓂᖅ, 
ᓵᑦᑑᔭᕐᓂᖅ, ᐃᒍᓇᖅᓰᓂᖅ, ᓂᕆᓂᖅ ᐃᒍᓇᕐᓂᖅ, 
ᐊᓰᓪᓗ). ᐊᑐᓂ ᑕᕐᕆᔭᒐᓛᖅ ᖃᐅᔨᒪᔭᐅᔪᓂᒃ 
ᐱᑕᖃᖅᐳᖅ ᑲᑎᔾᔪᑎᒥᓂᒃ ᐊᓯᓄᑦ ᐅᖃᐅᓯᐅᔪᓄᑦ. 
ᐊᑕᐅᓯᖅ ᐅᖃᐅᓯᐅᔪᖅ ᓂᕿᒃᓴᖅᑕᕐᓂᕐᒧᑦ (ᐱᔪᓐᓇᐅᑎ 
ᐊᖑᓇᓱᒍᓐᓇᕐᓂᕐᓄᑦ ᑭᓱᖏᓪᓗ ᐊᖑᓇᓱᒋᐊᒃᓴᖅ). 
ᑖᓐᓇ ᐅᐸᓕᕆᓪᓗᓂ ᐊᐃᑉᐸᒧᑦ ᐅᓂᒃᑳᒧᑦ 
ᓂᕿᓕᐅᕐᓂᕐᓄᑦ. ᑭᖑᓪᓕᖅᐹᒧᑦ ᐃᓗᐃᑦᑐᒃᑯᑦ 
ᐅᖃᐅᓯᐅᕗᖅ ᓂᕿᓄᑦ ᐊᐅᓚᑦᑎᔨᐅᓂᖅ. ᓯᕗᓪᓖᒃ 
ᒪᕐᕉᒃ ᐅᓂᒃᑳᒃ ᓂᕿᒃᓴᖅᓯᐅᕐᓂᕐᓄᑦ ᓂᕿᓕᐅᕐᓂᕐᓄᓪᓗ 
ᖃᐅᔨᒪᔭᐅᔪᖃᖅᑎᑦᑎᕗᑦ ᐱᖓᓱᐊᓄᑦ ᐅᓂᒃᑳᒧᑦ 
ᐃᓗᐃᑦᑐᒃᑯᑦ ᑕᑯᓂᖅᓴᐅᓪᓗᓂ.

ᐊᑐᓂ ᐅᓂᒃᑳᖅ ᑕᑭᑎᒋᐸᓗᒡᓗᓂ 5ᒥᑦ 7ᒧᑦ ᒥᓂᑦᔅᓄᑦ. 
ᓂᕿᓄᑦ ᐊᐅᓚᑦᑎᔪᓐᓇᕐᓂᕐᓄᑦ ᐅᓂᒃᑳᖅᑐᖅ 
ᐊᑯᓂᐅᓂᖅᓴᐅᔪᓐᓇᖅᑐᖅ ᑕᐃᒪᑦᑕᕆᐊᖃᕈᓂ. 
ᐃᒻᒥᓂᒃ ᐊᐅᓚᐃᓐᓇᕈᓐᓇᖅᑎᑦᑕᕆᐊᓖᑦ – ᐊᑐᓂ 
ᐅᓂᒃᑳᖑᓪᓗᓂ ᐃᒻᒥᓄᑦ. ᑭᓯᐊᓂ, ᐅᓂᒃᑳᑦᑎᐊᖅᐳᑦ 
ᑲᑎᙵᓪᓗᑎᒃ (ᑕᒪᒃᑮᑎᒍᑦ ᐃᓱᒪᒃᑯᑦ ᑕᐅᑐᒃᑕᒃᑯᓪᓗ 
ᑲᑎᓐᓂᕐᓄᑦ).

Visit yellowheadinstitute.org for more related resources, and 
to learn more about the Inuksiutit Food Sovereignty project. 

http://yellowheadinstitute.org

ᐊᑐᓂ ᐅᓂᒃᑳᖅ ᐅᖓᑖᓂ 4-5 
ᐊᐱᖅᑯᑎᓪᓗᐊᑕᖃᖏᓪᓗᓂ (ᐊᑐᓂ ᐊᔾᔨᒌᓂᒃ 
ᓴᓇᓯᒪᓂᖃᕐᓗᑎᒃ).

1.	 ᖃᓄᐃᒻᒪᑦ ᑖᓐᓇ ᐅᖃᐅᓯᐅᔪᖅ ᐱᕐᔪᐊᖑᕙ 
ᐃᓕᖕᓄᑦ?

2.	 ᖃᓄᐃᒻᒪᑦ ᑖᓐᓇ ᐅᖃᐅᓯᐅᔪᖅ ᐱᕐᔪᐊᖑᕙ 
ᓄᓇᖅᑲᑎᖕᓄᑦ?

3.	 ᐅᖃᐅᑎᔪᓐᓇᖅᐱᖔ ᖃᓄᑎᒋ 
ᐊᑲᐅᙱᓕᐅᕈᑎᖃᕐᒪᖔᖅᐱᑦ ᑖᔅᓱᒧᖓ 
ᐅᖃᐅᓯᐅᔪᒧᑦ? 

4.	 ᐅᖃᐅᑎᔪᓐᓇᖅᐱᖔ ᖃᓄᖅ ᑕᒪᓐᓇ ᐃᓱᒫᓘᑕᐅᔪᖅ 
ᐱᐅᓯᒋᐊᕈᓐᓇᕐᒪᖔᑦ.  

ᖃᐅᔨᒪᑦᑎᐊᕆᐊᖃᖅᑐᑎᑦ ᑭᒃᑯᑦ ᑕᐅᑐᖕᓂᐊᕐᒪᖔᑕ 
ᐊᑐᓂᓄᑦ ᐅᓂᒃᑳᓕᐊᓄᑦ. ᐅᓄᖅᑐᓂᒃ “ᐊᓯᓅᖓᔪᓂᒃ” 
ᐱᖓᓱᓂᑦ ᐅᓂᒃᑳᓂᑦ – ᑭᓯᐊᓂ ᐊᑐᓂ ᓴᓇᓯᒪᓗᓂ 
ᐋᖅᑭᒃᓱᖅᓯᒪᓗᓂᓗ ᓇᓕᐊᓪᓗᐊᑕᓄᑦ ᑕᐅᑐᖕᓂᐊᖅᑐᓄᑦ 
ᓴᓇᓯᒪᓗᓂ. ᑭᖑᓕᕇᓂᒃ ᓴᓇᔭᐅᔪᓂᒃ ᓄᓇᓕᖕᒥᐅᓄᑦ 
ᐊᔾᔨᒋᙱᑐᐃᓐᓇᕆᐊᖃᓖᑦ ᑭᖑᓕᕇᓄᑦ 
ᑕᑯᒃᓴᐅᑎᑦᑐᒪᔭᕐᓄᑦ ᓄᓇᕐᔪᐊᕐᒥᐅᓄᑦ ᒐᕙᒪᓂᓘᓐᓃᑦ 
ᖃᓄᖅᑑᖅᑎᓄᑦ.

ᑐᕌᖓᔭᕆᐊᖃᕐᓂᐊᖅᑐᑎᑦ 1, 2, 3 ᐃᓄᖕᓄᑦ ᐅᓂᒃᑳᒥ 
ᑕᕐᕆᔭᒃᑯᑦ ᑕᐅᑐᒃᑐᓂᒃ ᐅᓂᒃᑲᐅᔾᔨᓂᐊᖅᑐᒥᒃ. 
ᐱᑕᖃᕈᓐᓇᖅᐳᖅ, ᐊᔾᔨᒋᔪᓐᓇᖅᑐᒥᒃ, ᐱᖓᓱᓂᒃ 
ᐊᖑᑎᓂᒃ ᐅᓂᒃᑳᖅᑐᓂᒃ ᐊᖑᓇᓱᖕᓂᕐᓄᑦ, 
ᐱᖓᓱᓪᓘᓐᓃᑦ ᐊᕐᓇᐃᑦ ᐅᖃᓪᓚᒃᑐᑦ ᓂᕿᓕᐅᕐᓂᕐᓄᑦ 
ᐊᖑᑎᓪᓘᓐᓃᑦ ᐊᕐᓇᓪᓗ ᐅᖃᓪᓚᒃᑐᑦ ᖃᓄᖅ 
ᑕᑯᖕᒪᖔᒍ ᑖᓐᓇ ᑲᑎᙵᓂᖅ ᓂᕿᓄᑦ 
ᐊᐅᓚᑦᑎᔪᓐᓇᕐᓂᕐᓄᑦ ᓄᓇᓕᖕᒥᓄᑦ.

ᐊᑐᓂ ᑕᕐᕆᔭᖅ ᐅᓂᒃᑳᖑᔭᕆᐊᓕᒃ. ᐆᒪᔭᕆᐊᓕᒃ!

ᐊᔾᔨᓕᐅᕆᑎᓪᓗᓂ, ᐊᔾᔨᓕᐅᕆᓪᓚᒡᓗᑎᑦ ᖃᓂᑦᑐᓂᑦ 
ᑮᓇᓂᒃ ᐊᒡᒐᓂᒡᓗ, ᐊᔾᔨᒌᖏᑦᑐᓂᑦ ᐊᔾᔨᓕᐅᕆᓗᑎᑦ 
ᓯᑯᓂᒃ, ᐃᒪᕐᓂᒃ, ᐃᒡᓗᓂᒃ - ᑭᓱᑐᐃᓐᓇᕐᓂᒃ ᐊᕙᑎᓂ 
ᑕᐅᑐᒃᑐᒥᒃ ᑐᙵᕕᐅᓂᐊᖅᑐᓂᒃ ᓇᓃᓐᓂᕐᒥᓄᑦ, 
ᑭᓇᒥᒃ ᑕᐅᑐᖕᓂᕐᒥᓄᑦ ᖃᓄᐃᒻᒪᓪᓗ. ᐊᔾᔨᓕᐊᓂᒃ 
ᐋᖅᑭᒃᓱᐃᓂᖅ ᐋᖅᑭᑦᑎᐊᖅᓯᒪᔭᕆᐊᓕᒃ 
ᓇᐃᑦᑐᓂᑦᑐᐊᕐᓗ ᐊᑯᓐᓂᖅᓱᖅᑐᓂᓪᓗ ᐊᔾᔨᓕᐅᕆᔪᓂᒃ 
(ᐱᕕᑭᓐᓂᒧᑦ) – ᐊᑯᓂᐅᔪᓅᖏᑦᑐᖅ ᐅᖓᓯᒃᑐᒥᑦ 
ᐊᔾᔨᓕᐅᖅᑕᐅᔪᓂᒃ.

ᑕᕐᕆᔭᓂ ᑎᑎᕋᐃᑦ ᓴᖅᑭᔮᖅᑐᓂ ᓇᓕᐊᖕᓄᐊᖅᐸᒡᓗᒋᑦ 
ᑕᐃᒪᐃᑦᑕᕆᐊᖃᕌᖓᑦ – ᐊᑐᖏᓪᓗᒍ ᕿᕐᓂᖅᑕᖅ 
ᕿᑐᑦᑐᒐᐅᔭᖅ ᐊᑖᓂ ᖃᐅᓪᓗᖅᑕᓂᒃ ᑎᑎᕋᓕᒃ ᐱᔾᔪᓯᖅ. 

ᑭᖑᓪᓕᖅᐹᒧᑦ, ᑐᑭᒧᐊᒃᑎᑦᑎᔨᐅᓪᓗᑎᑦ/
ᑕᕐᕆᔭᓕᐅᖅᑎ ᐅᖃᕈᓐᓇᕆᐊᖃᖅᑐᑎᑦ ᑭᓇᒧᑦ 
ᑭᓱᓂᒃ ᑐᓴᕈᒪᖕᒪᖔᖅᐱᑦ ᐊᒃᑐᐊᓗᑎᒃ ᐊᑐᓂᓄᑦ 
ᐊᐱᖅᑯᑎᓄᑦ ᑕᑉᐱᑲᓃᑦᑐᓄᑦ ᐊᐱᕆᔭᕐᓄᑦ. 
ᑖᓐᓇᑦᑕᐅᖅ ᐊᑑᑎᖃᑦᑎᐊᕐᓂᐊᖅᑐᖅ ᑭᓱᑐᐃᓐᓇᓂᒃ 
ᑕᑯᒃᓴᐅᑎᑦᑎᔾᔮᖏᓐᓇᕕᑦ ᖃᐅᔨᒪᒐᕕᑦ 
ᐊᑐᕆᐊᖃᖅᑕᕐᓂᒃ. 

ᖁᔭᒋᔪᒪᔭᕗᑦ ᑭᐅᓪᕕᓐ ᑭᓪᐱᓐ ᑎᓕᐅᕈᑎᒥᓄᑦ 
ᑐᕌᖅᑎᑦᑎᓂᕐᒥᓄᓪᓗ ᓴᓇᔭᐅᓂᖓᓄᑦ ᑕᔅᓱᒪ 
ᓴᓇᕐᕈᑎᒃᑯᕕᐅᑉ.

Visit yellowheadinstitute.org for more related resources, and 
to learn more about the Inuksiutit Food Sovereignty project. 

